
Nevndin í telefelagnum 
Vodafone er nú mannað 
við Heiðar Guðjónsson for­
manni, Rúnari Reistrup og 
Henny á Líknagøtu. 

Nýggj í nevndini er 
Henny á á Líknargøtu. Hen­
ny á Líknargøtu er sølu- og 
marknaðarstjóri hjá Smyril 
Line. Tá Kall, sum seinni 
skifti navn til Vodafone, 
byrjaði sítt virksemi í 2002 
var Henny marknaðarleið­
ari í Vodafone. Tískil er tal­
an um ein royndan persón 
innan fjarskifti. 

Rúnar Reistrup hevur 

starvast hjá Vodafone Glo­
bal í London í leiðandi 
starvi innan menning av 
nýggjum produktum. Hann 
er í dag stjóri fyri Depop, 
sum er skjóttveksandi fyri­
tøka innan sølu millum fólk 
av alskyns lutum umvegis 
snildfonina. Hann hevur sit­
ið í nevndini síðani novem­
ber 2013.

Nýggi nevndarformað­
urin, Heiðar Guðjónsson, 
er eisini nevndarformaður 
í íslendska Vodafone, og 
hann er størsti privati 
partaeigarin í íslendsku 

fyritøkuni. Heiðar Guðjóns­
son er eigari og stjóri í 
íleggingarfelagi, sum eigur 
í ymsum vinnum og mark­
naðum.

- Føroyski marknaðurin 
er livandi og krevjandi at 
virka á. Neyðugt er at hava 
fólk í nevndini, sum kenna 
til føroyska marknaðin og 
altjóða gongdina innan 
fjarskifti, har broytingarnar 
eru nógvar og títtar, sigur 
Gudny Langgaard, stjóri 
fyri Vodafone.

Vodafone fingið nýggja nevnd
Nevndin í Vodafone hevur fingið nýggjan 
formann og nýggjar nevndarlimir. Meirilutin 
í nevndini eru nú føroyingar

Leo Poulsen

Tað hevur tikið sína tíð, men 
nú er Skálkur samtakið hjá 
Lars Müller so til reiðar at 
kunngera nýggja nethandil­
in.

Tað eru fimm handlar av 
sjey, sum eru við frá byrjan, 

og teir eru Skálkur, Skálkur 
Man, Gellan, Inspiratión og 
Sportigan.

- Hinir báðir handlarnir 
koma vónandi við áðrenn 
alt ov langa tíð, og vit vóna í 
hvussu er, at teir eru við, áðr­
enn september er farin, sigur 
Lars Müller.

Hann sigur, at til ber at 
fara inn á keypssíðuna og 
bíleggja alt millum tey 3.000 
vørunumrini, sum eru á net­
handlinum.

- Tað góða og stóra við 
handlinum er, at til ber at 
keypa úr øllum fimm handlu­
num inni á somu keypssíðu, 
sigur Lars Müller.

Tað hevur tikið drúgva tíð 
at fáa øll loyvi upp á pláss, tí 
talan er um fleiri ymiskar 
handilsketur.

- Tað er eisini tí, at tað 
hevur gingið so leingi. Vit eru 
sum nevnt ikki komnir á mál 
við teimum tveimum sein­

astu handlunum, mentað 
rokna vit sum nevnt við, 
kemur upp á pláss innan 
alt ov langa tíð, sigur Lars 
Müller.

Posta við
Samtakið hevur alla tíðina 
havt Posta við inni í myndini.

- Vit settu okkum rættiliga 
tíðliga í samband við Posta 
fyri at vita, um tað var nakað, 
sum teir vóru áhugaðr í, og 
tíbetur vísti tað seg, at teir 
beinanvegin vóru klárir, 
sigur Lars Müller.

Teir hava tí ongantíð 
sjálvir hugsa um at gera íløg­

ur í hvørki bilar ella aðra út­
gerð í sambandi við at bera 
vøruna út.

- Teir vóru sum nevnt við 
upp á tað beinanvegin, og vit 
hava fingið eina góða avtalu 
við Posta, sigur Lars Müller.

Eisini,tá talan er um at 
kundarnir vilja býta vøruna 
um, eitt nú tí klæðini ikki 
passa.

- Vit hava gjørt eina av­
talu um returbering við 
Posta, og hon gongur út upp 
á, at kundarnir antin lata 
vøruna inn á eitt posthús, 
ella hon verður heintað 
heima hjá kundanum, og tað 

er nakað, ið iki kostar eyka, 
sigur Lars Müller.

Hann er ikki bangin fyri, 
at tað fer at verða nakar stór­
ur postur við returbering.

- Tað kann sjálvandi koma 
fyri, at eit skjúrta er ov stór 
ella ov lítil, men eg rokni ikki 
við, at tað verður nøkur stór 
sak, sigur Lars Müller.

Fyribils er nethandilin 
farin í gongd í dag, og eigarin 
hevur stórar vónir til, at tað 
fer at ganga væl.

- Tað er orsøkin til, at vit 
fara í holt við tað, sigur Lars 
Müller frá Skálki.

Skálkur við nýggjum nethandli
Týsdagin kunngjørdi Skálkur 
nýggjan nethandil i samstarvi 
við Posta, sum kann levera kring 
80% av landinum sama dag


